
    I le 1982 na tuua ai e le susuga ia 

Seiuli Alualu ma lona faletua ma le 

nofoaalo lo latou nuu o Malie, ae malaga 

mai e saili manuia i Niu Sila.  

    O le faamoemoe ia fa’aaooga le fanau 

ma saili ni o latou lumanai manuia. 

    Na faamautu le aiga i Hamilitone ma 

alala ai ma faapea ona auai atu i le lotu  

Samoa ma galulue ai.  

    Ua atoa nei le 33 ma ona tupu  

tausaga talu mai, ua matutua o la alo, ua 

tausi aiga, ua tali mai foi tatalo sa talosia 

ai le tuua o Samoa auā se manuia o le  

fanau.  

    O le alii o Byron Seiuli o se tasi alo e 

faasino ia Seiuli ma le faletua, na faauu  

i le Aso Faraile ua mavae i le faailoga o 

le fomai i le Psychology, faapitoa i le  

fautuaina o e feagai ma mafatiaga 

(counselling).  

    Na faauu faatasi ma lona alo tamaitai, 

Alisha Seiuli, mo lona tikeri muamua i le 

mataupu lava lea e tasi.  

   Faaalia e Alisha na ia aveina lea 

mataupu ona o lea foi sa su’esu’eina e 

lona tamā.  

     Na malaga le tamā ma lona afafine i 

Samoa e fesoasoani i mafatiaga o aiga 

na feagai tonu ma le sunami o le 2009.  

O ia o lo’u uso: Se fitafita Ausetalia o loo amo lona uso fitafita ua lavea. I le Aso Toonai 25 o Aperila 2015, e atoa ai le 

100 tausaga talu le kemupeni a le ANZAC i Gallipoli. Ua ta’ua se 40,000 Kiui ma Ausetalia e auai atu i le faamanatuga   

         Talia le sailiga manuia a le aiga o Seiuli na tuua ai Samoa  

AIGA FAAEAINA: Le tamā ia Byron Seiuli ma lona afafine o Alisha Seiuli, faauu faatasi i Waikato  

    I lea malaga na faamalosia ai le tamā 

e faataunuu lona faamoemoe mo le  

faailoga fomai. O lana autu su’esu’eina, 

o tu faaSamoa e masani ai Samoa i taimi 

o maliu ma faanoanoaga. 

    E tulaga ese foi le tala o lenei aiga 

auā o alo o Byron ma le faletua ia 

Charleen sa a’oa’oina lava e i laua i le  

fale e aunoa ma le auina atu i a’oga e 

masani ai. 

   O le ulufale o la laua ulumatua o Alisha 

i le iunivesite o se molimau malosi lea i le 

aogā o lea foi auala.  

   E silia i le 1500 le aufaauu a Waikato i 

lenei tausaga, e aofia ai ma laua. 

    Ae fiafia e molimoli atu le faamalo i  

lenei aiga, malo le saili malo auā le  

tapuaiga a matua ma aiga; ae faapena foi 

le tapuaiga a le afioaga o loo talosia faiva 

o ana tamafanau, i soo se mea o loo  

alala ma atia’e ai.  
                         Fesoasoani mai le ripoti a Libby Wilson/Stuff 

   Ua liu malie le tai i le tulaga o ausiga a 

fanau a’oga i su’ega o le NCEA. O se 

matau lea i le tula’i mai o a’oga maualuluga 

i nofoaga ta’umativaina e finau mo so latou 

‘ai i faaiuga o su’ega i le tausaga na se’i 

mavae.  

    O a’oga sa pito i lalo o le lisi ua o a’e i 

luga, ma o se tala fiafia lea mo pulega o 

a’oga, aemaise kolisi i Aukilani i saute.  

    E tele ni ripoti tusia e viia ai taumafaiga 

a a’oga ta’itasi, ua mafua ai nei faaiuga 

manuia.  

    O la tatou lomiga i le vaiaso fou e taula’i 

ai se faasoa i lenei tala fiafia.   

Lou tala Faasolopito: 

Ne’i galo le taulaga na osi         

i le taua muamua 

 

 

Laufatu a Samoa:  

O Matafao ma Pioa 

 

 

www.ola888.com 

e fa’asoa fa’amatalaga mo a’oga i le gagana Samoa 

100 tausaga 
faamanatu ~  
Gallipoli  
 

 
Nei mea ane ua galo 

le taua o le fe’au o le 

mea na tupu 



    “mafaufauga o le vaiaso”   

    E fiafia e toe faatalofa atu i le  

mamalu o le aufaitau a le tatou puletini 

i lenei taeao. Malo le lagi e mama ma 

le soifua maua. E manatu sa maua se 

faiga malologa lelei a le fanau ae 

faapea foi susuga i faia’oga, ma matua  

i na vaiaso e lua o le tuuaga. Viia pea 

lo tatou Matai Sili i lana tausiga.   

    I le Aso Toonai nei, 25 Aperila 2015 

e faamanatu ai le atoaga o le 100  

tausaga talu ona tulaueleele fitafita a 

Niu Sila ma Ausetalia i laufanua o 

Kalipoli (Gallipoli), ina ua tago’au le 

lalolagi i lana uluai taua.    

    E103,000 fitafita a Niu Sila na auina 

i le taua (10 pasene o lona faitau aofai) 

e aofia ai Maori e 2227, o uso mai    

Niue, Atu Kuki, Kiripati, Fiti, Toelau, 

Toga, Samoa, e 458 lo latou aofai.   

    E silia i le 2700 na maliliu i le 

kemupeni i Kalipoli. Ae 12,500 na feoti 

i isi tafa o le taua. A aofa’i, e 18,500  

na maliliu, ae 50,000 na manunu’a.   

    E 16 miliona na fano i lenei taua a le 

lalolagi, aofia ai ma tagatanuu lautele; 

10 miliona na manunu’a, atoa e na 

maliliu i le faama’i, a tuufaatasi e 37 

miliona. E finau isi e lata lava i le 50.    

    E leai se vaipanoa o le lalolagi na 

sao i aafiaga o le taua, e le gata i le  

taimi na tupu ai ae faapea foi lona  

iuga, ina ua taape ma foi atu fitafita ma 

le siama o le Fulu Sepania na tupu  

mai ai, lea na sili lona matautia i lo le 

taua lava ia. Na oo le faama’i i tuluiga  

o le kelope, i motu o le Pasefika i 

saute. Na oo i le pole malulu i Matu i 

tagata Esikimo e nonofo ai. Mo  

Samoa, e le o se tamai afaina, o le 

kuata o lona faitau aofa’i na avea.  

    O le kemupeni i Kalipoli e sili ona 

taua mo malo o le ANZAC e taulamua 

ai Ausetalia ma Niu Sila. Auā o le 

laufanua lea na mua’i aga’i i ai la latou 

fe’au i le taua faasaga i le fili.  

    E molimau le autusitala o taua, tasi  

lenei kemupeni aupito pa’ū lona tulaga 

i tala o kemupeni o taua i le tala  

faasolo. E faailoa ai le malapaga o le  

ta’ita’iga a taitai’au Peretania sa taiulu, 

ma le tele o ola na maumau ona o  

lape o le ta’ita’iga.  

     Ui lava i lea, e le o le autu lea o le 

aso faamanatu o se kemupeni faia’ina. 

Peitai o mea taua na afua mai ai i lea 

OLA 

O le ola o le taulaga, a le ofoina e maumau 

Faasoa o le Vaiaso:   

’ala iloga ma tupito o le tala faasolo. Auā 

na afuafua ai le agaga lotonuu mo  

tagatanuu Niu Sila ma Ausetalia foi. Ua 

togo malama se ata o ni foliga fou mo le 

taimi muamua, e iloa ai i latou o se ata e 

ese mai.       

     Na avea foi le kemupeni ma ala o le 

agaga pulunaunau mo se vavaega  

tuma’oti mai ia Peretania sa faalagolago   

i ai i o la upufai ma le tamaoaiga.  

    Mo malo Pasefika sa auai, o Kalipoli  

na faitaulia ai so latou sao faavaomalo  

mo le taimi muamua. E tatau ai ona  

mitamita Samoa ma malo Pasefika i se 

sao a a latou fitafita, pe a talanoa i tiute 

ma osigataulaga i le toto. 

     A talanoa i le lotonuu faaNiu Sila, e  

sili ona felata’i lagona o Maori, Papalagi,  

ma le Pasefika e ala i le ANZAC, i lo le 

Feagaiga i Waitangi ma nisi feagaiga.   

     E iai le manatu i nisi e faapea o le  

taua muamua o se vevesi e patino i malo 

Europa ma politiki Europa.  

     E moni, ae le mafai ona faaaoga pea  

lena o se faanoi i nei aso e ’alofia ai sona 

le faatauaina o lea itula taua ia Niu Sila 

ma Ausetalia. Auā o Niu Sila o le uo, o 

Ausetalia o le pa’aga.  

     E moni e a le uga e tausili (malo pule  

Europa) ae tigaina ai le atigi (nuu kolone),  

ae le toesea ai le moni o le agaga na  

finau ai i le manatu e sili (ideal), ia teena 

pulega saua i le lalolagi.  

     E moni foi o lenei Aso Faamanatu e 

foliga e faapito i le na o papalagi ma e   

tau i ai, pe iai sina manatu e ono tineia 

atoa ai le faailogalanu i le va o e papa’e 

ma isi—e leai; ae le avea ai le ‘ai o nuu 

laiti a le Pasefika e ao ina faaaliali i luga.  

     Mo Samoa lava ia, e le tatau ona  

luagia se lagona ona o na mafuaaga, ae 

mafua ona faamanatu ona o le maualuga  

o lana taulaga sa ofoina.  

    O le taulaga a Samoa e lei gata ai i ana 

fitafita na auina atu, ae faitau ai ma le 

kuata o lona faitau aofa’i na maliliu i le 

Faama’i. O le taulaga atoa lena a Samoa. 

    E mafai ona faapea atu e iloga le  

sootaga malosi o lena mea na tupu ma 

lana finau maua’i ia toe maua mai lona 

saolotoga.   

                           O le taulaga atoa a Samoa   

Faasoa faaopoopo:  

     A talanoa i le amio pulea o le fanau i 

totonu o potua’oga, e iloga le sao a matua 

i lea tulaga, aemaise lava matua Samoa 

ma la latou faamamafa i le tausiga o le va 

fealoaloa’i o le fanau ma matai faia’oga.   

    Ae a talanoa i le amio pulea o faia’oga  

i le faatinoga o le faiva, faapitoa le va ma 

fanau i tapu e le tatau ona solia, ona 

faaleiloga lea o se tali mai a le a’oga na 

tapenaina le faia’oga mo le faiva.  

    E su’esu’e le Psychology, Sociology,  

ma isi mau -ology, ae lei faalogo lava o 

a’oa’o se mataupu e faatatau tonu i efika 

(ethics) o le faiva, poo nafa faaleoleo  

mamoe o le faia’oga.  

    I le iuga, e ulufale le to’atele i le faiva e 

aunoa ma se fesoasoani tauleloto 

taulemafaufau e uiga i le taua loloto o le 

faiva ma tiute; aemaise o se tomatau 

faaleagaga e fautuaina pe lapata’ia ai le 

faia’oga faaolioli i tofotofoga o loo  

faatalitali mai.   

     Tofotofoga aupito faigata i nei taimi 

(molimau le lasi o ripoti ua aliali mai), o le 

va o le aufaigaluega ma fanau a’oga i le 

tulaga ua soli ai le va tapuia. Ua malo ai 

mana’o o le tino ma maumau ai faiva ma 

le ta’ulelei.  

    E 1781 le aofai o le aufaigaluega na 

su’esu’eina e le Fono a Faia’oga i le lima 

tausaga na se’i tuanai, i moliaga tau le 

amio faaletatau ma isi. E 118 ua toesea    

o latou suafa mai le lola lesitala.  

   E leai se pito o Niu Sila e sao, mai le 

motu i saute e aulia le siui o Matu ua  

lipotia. E le faapito foi se matua. Mai  

fanau laiti i le tulagalua e aulia fanau  

matutua 16 tausaga i luga. E le faapito  

foi le ausolitulafono i le na o se itupa. O   

iai ni tamaitai faia’oga ua molia, faapea  

foi alii ua molia ma faasalaina nisi. E le  

na o Niu Sila, pe a tilotilo foi i ni ripoti lata 

mai mai Samoa ma isi foi atunuu.  

   La lea o le ‘au’au o le faasoa, o le tatau 

ona iai ni pepa poo ni faiga e fesoasoani ai 

i le aufaigaluega i tulaga ia. O le pasene 

lapo’a o faia’oga o le autalavou. E moni ua 

lava saunia i le atamai ma tomai e fai ai le 

galuega, ae le’i lava taoso i isi vaega taua 

na e le soona talanoaina i potua’oga o  

iunivesite ma matata eseese.  

    Faato’ā iloa ane le ava telē ua pa’ū i ai, 

a ua tuai. Sa tatau ona ta’u i ai e se isi.       

  Mana’omia ni pepa a’oa’o   

  ai le amio pulea i le faiva  

Ripoti o le Vaiaso:  

          “Tautua faamaoni nei mo se lumanai manuia” 

    O le vaiaso muamua o le tuuaga na 

alofaiva ai le faalapotopotoga a le  

FAGASA i lona lala i Inivekako, i le  

taliina lea o le fonotaga a le mafutaga    

i lea itu o Niu Sila.   

   Sa auai ni ona sui mai Kalaiesetete, 

Ueligitone, Aukilani ae toatele lava ana  

sui i totonu o le aai na talimalo.  

    O lana failauga tofia na amia i  

Aukilani, i le afioga a le Sea o le  

Faasinoti, Rev Masunu Utumapu.   

   Sa auai foi le faatamā o le mafutaga, 

le afioga ia Leasi Papalii T. Scanlan  

ma le faletua.   

    E tolu aso o le fonotaga, ma sa  

vaevaeina lelei ona itula uma i pepa ma 

galuega fetufa’i a e na lautogia e 

faafoeina.  

    E pei ona silafia, o le manulauti o   

lenei fonotaga o le ‘Tautua faamaoni nei 

mo se lumanai manuia.’  

    O le auga tonu lea o le faasoa a le 

failauga tofia, sa ia talanoa ai i le uiga o 

le upu tautua i le aganuu a Samoa. Na 

ia aumai ai ni faata’ita’iga i talatuu a le 

atunuu, ae taualuga i sona faauigaga 

faale Tusi Paia.  

    O nisi o sui faasoa e iai le susuga ia 

Papalii Dr Semisi Ma’ia’i, sa talanoa i le 

mataupu, ’puipuia o le gagana Samoa.’  

   O Aliimuamua Nofoitumua Lalau na 

talanoa i le tulaga o ausiga a fanau  

a’oga i Ueligitone mo le NCEA, a o 

Faatili Iosua Esera o lana matua o le,  

’O le toaga amuli, o le toaga tagata.’  

O se lipoti mai totonu o upufai a le asosi 

o pulea’oga Pasefika i Niu Sila.    

   O Leautuliilagi Taotua Sauvao o le  

lana autu o le, ’O le pale manogi  

matagofie, e su’i i fualaau manogi 

eseese. O le faaaogaina o le gagana e 

a’oa’o ai le Saienisi.  

    Sa faasoa foi Afamasaga Pavihi i 

sauaga i totonu o aiga. O Saili Aukuso 

na talanoa i le fa’aaogaga o le gagana 

Samoa e a’oa’o ai mataupu i le laasaga 

amata. Sa fesoasoani Sapi Neemia ma 

Diane Tuaopepe mai Sutton Park.  

    O le tofa ia Masaga Matua Kuresa sa 

na faatautaia le fono, fesoasoani i ai le 

peresetene o le lala a Inivekako, le  

afioga ia Maualaivao Eti Fata.  

    Na maamaau foi le susuga i le alii  

faifeau poo le tausi matagaluega  

Rev Taoa Lavea ma le ekalesia, i se 

faa’ula ma se faafiafiaga matagofie mo 

sui usufono o le mafutaga.  

    Na faaiu i le manuia mea uma. Ua toe 

taliu manuia atu le gogo i lona ofaga e 

mau ai.   Saili Aukuso  

VAAI FOI: Le FAGASA o loo fetepa’i i le fea itu e auala ai le tautua faamaoni i le gagana i totonu o Niu Sila. Na maua i Inivekako, e ui lava ina mamao i Saute  

 Susuga a le 

failauga tofia  

o le fono:  

Rev Masunu 

 Utumapu,  

sagai mai luma, 

agaia e le  

Komesina Sili o 

Samoa i Niu Sila, 

Leasi Papalii 

Scanlan ma le 

faletua;  

alalata’i foi  

Tuiavii i le isi  

itu o le latou 

saoaluma.  

Ata: OLA 2015.   



OLA ITULAU 4  

Laufatu a Samoa Laufatu a Samoa 

          APERILA  2015  LOMIGA  10 

    Matafao ma lona uso o Pioa 

     I Amerika Samoa e lua ni  

tumutumu maualuluga i le motu 

o Tutuila, o lena o Matafao, ma  

Pioa (faaalia i le ata i luga).     

    E foliga e faafesagai, o Matafao 

mai le itu i sisifo e faasasa i saute, 

a o Pioa e faasaga mai sasa’e.  

    I lo la va le faga tele o loo iai le 

uafu ma le taulaga o Pago Pago.  

   O le tala lenei a tagata Tutuila  

e faatatau i nei tumutumu, poo 

mauga foi, ma mafua’aga na 

maua ai.  

     Sa iai se toeaina matua lava.  

    E to’alua ona atalii. O o laua igoa  

o Matafao ma Pioa. E taua'imisa  

lava laua i po uma ma aso uma. 

    Ina ua iloa e le toeaina ua lata mai 

le taimi e oti ai, ona fai atu lea ia  

Pioa ma Matafao, "Ou te faanoanoa 

tele i lo oulua lē fealofani.”  

     "Lenei o le a ou vaeluaina le  

motu. O Pioa o le a nofo i le itu i 

sasa'e, a o Matafao o le a nofo i le  

itu i sisifo." 

     Sa toe faapea atu le toeaina, “afai 

ae lua toe taua’imisa, o lē na  

faatupuina o le a liu ma'a lava i le 

mea o lo'o tu ai." 

     Ua uma nei le ola o le toeaina. 

 Ua tele foi ni aso na faanoanoa ai   

Matafao ma Pioa i le maliu o si o  

laua tamā. 

     Ua avea lo la faanoanoa tele ma 

mea ua galo ai ona aai. Ona manatu 

lea o laua e faia se ‘aiga tele lava.  

     Ua ma’ona tele Matafao, ona tu lea 

o ia i luga o se mato ma tilotilo atu i 

lona fanua. Peitai ane o se manulele 

ua lele a’e ma faapa’ū ifo se maa ua 

lavea ai lona ulu.  

     Sa ita tele Matafao ma sa faapea a 

ia, o Pioa ua na togiina mai lenei maa. 

Sa ia toe togia atu lenei maa ia Pioa. 

    Ua toe amata nei foi le misa a Pioa 

ma Matafao ona amata loa lea ona liu 

maa o laua tino, e amata ifo i o laua 

vae, e pei lava o le tala a lo laua tamā. 

   Ua iloa lelei lava e Matafao ua sese 

ia, ona ia faatoese lea. 

    Ae peitai ane, ua fetogi atu pea e  

Pioa maa ia Matafao. 

    Sa lapata’i atu Matafao ia Pioa ia 

taofi, ae e le fia faalogo mai Pioa.  

     O le mea lena na lia’i atu ai e  

Matafao se maa telē lava ia Pioa. Ua 

tau tonu lava, ua lelea ese ai lona  

tumua’i, ae solo ifo se vaega o lona  

tino i le sami, o loo taatia ai nei lava.  

    O le tala lena tamaiti i le auuso 

mauga o Matafao ma Pioa.  

    A e alu i Tutuila e te vaai ai i le   

ulu o Pioa, e leai sona tumua’i pei o  

lona uso; ae pa’epa’e lava i ao e  

faaputuputu ai.  

    Atonu o lona faasalaga lea, e gaosi 

ma ta’ele pea i loimata o timuga, talu 

ai le le loto faamagalo i lona uso.  

  ATA: TUUGAMAU O TAUA

  SOLO: E LE TOEAIINA I LATOU

© Fa’aliliu mai le solo For the Fallen tusia e Laurence Binyon (1869-1943) 
o se alii Egelani. Na a’oga i se tasi o kolisi a le Iunivesite o Oxford, ma 
avea fo’i ma se fitafita i le Ulua’i Taua a le Lalolagi. O lana solo o lo’o i 
luga ua sili ona ta’uta’ua ai, aemaise le pa lona tolu ua avea ma ni upu 
tamau o sauniga i Aso Faamanatu o e na maliliu i taua. Fa’aliliu e le OLA. 
Fagogo: mai le upega a le iPacific e ana le puleiata. Ata. American   
Samoa Conservation  
 

Paū le ta’alili a talipalau; Oti e toa ma 

mamalu, 

E aue fa’anoanoa i atulagi o le vavau. 

O iai pesega i totonu o le fa’atafunaga 

Ma le viiga e fepulafi i o tatou loimata.  

 

Na latou o ma pese i le taua, e talavou,  

Ausa’ō, mautonu, lotomau ma aga fiafia. 

Na fa’amaoni e tau i le i’uga fa’asaga i fita 

le mafaitaulia; 

Na pa’u’u ma o latou foliga fa’asaga i le fili.  

 

E le toeaiina i latou, fa’apei o i tatou o  

totoe e au ina matutua:  

E le satia i latou e tausaga, pe ta’usalaina 

e le taimi.  

I le goto ifo o le la ma i le taeao, 

Tatou te manatua i latou.  

 

Fa’apei o fetu e fepulafi pe a liua i tatou 

ma efuefu, 

E gasolo ane o savali i luga o laufanua 

fa’alelagi; 

Fa’apei o ni fetu ta’iala i taimi o o tatou 

puapuaga,  

E tumau, e tumau e tau i le i’uga.  

Nisi o tu’ugamau a fitafita o le So’ofaatasi na 

maliliu ma tanumia ai i laufanua o Isaraelu   

1994 TNS. Malo le Manu     

 Samoa ia Aukilani i 

 Eden Park, 15-13  

 

1892 Umusa malumalu     

 Leulumoega Katoliko   

   

    24 

1960 Talia aloaia le fu’a a 

 Amerika Samoa o loo 

 iai nei 

 

     25 

1916 Poloai Lokeni e tapunia 

 pisinisi uma a Siamani 

 i Samoa 

 

1915 Uluai faamauina igoa  

 o tane Samoa e avea 

 ma fitafita i lalo o le 

 fu’a a Peretania; auina 

 atu i le tafa i Kalipoli  

 (Gallipoli)   

 

 

Faamau Fou Faapitoa:  

2014 Maliu Lemalu Tate     

 Simi, komesina sili 

 a Samoa i Ausetalia 

 

  
  

     19—25 Aperila 

         
     19 

1909 Tuua Samoa e Lauaki  

 Mamoe & 72 mo le  

 tafeaga Atu Mariana  

 

     20 

2001 Tuua le malo e Vaai   

 Kolone, palemia lona   

 4 a Samoa 

 

1942 Amata galuega fausia  

 Malaevaalele Faleolo  

 

      21 

1972 Tatala Faleolo o se  

 malaevaalele   

 faavaomalo 

 

1881 Maliega e tupu Tupua 

 Titimaea ae suitupu 

 Mataafa Iosefo; feau-

 aua’i tailua tausaga 

 

1844 Avea Malua ma laumua 

 o le misiona LMS  

1961 Tauaofia ta’ita’i lotu   

 uluai fono Pasefika i 

 Samoa, i Malua  

I le tafu’e o le Uati a le Taulaga i Apia e maua  

i ai le uiga o le tu matilatila o lenei ogasimā i le 

totonugalemu o le taulaga. O iai igoa o tama 

fanau a Samoa na ofoina atu i latou e fai ma 

fitafita ina ua tago’au le lalolagi i lana taua 

muamua. O nisi na toe taliu manuia a o isi fo’i 

na maliliu ai lava. O o latou suafa nei:       

Maloga Ah Mu, Ernest Tanu Allen, F K Allen, 

Robert Houghton Allen, Joseph Bernard,  

Joseph Betham, Charles William Blacklock, 

John Douglas Blacklock, Colin Kenneth 

Bleazard, Alfred George Carne, Harold Charles 

Carne, Eric Ernest Chatfield, Archibald  

Claxton, Reginald Moeta’a Doughty, Edmund 

Duffy, Robert Easthope, Francis Foster, Henry 

Ernest Foster, Philip Paul Frendo, Albert 

Fruean, Bernard Gurr, Stanley Gurr, Frank 

Harder, John Harder, P Harder, Clarence  

Walter Hills, Oliver Sharman Huckett,  

Crossfield Hunkin, George Hunkin, Hudson  

Oliver Johnson, Charles Kenison, John  

Kenison, Robert Kennison, Hans A Krupe,  

Livi Leaumoana, Charles Louis McFarland, 

Roland Marquardt, Frank Meredith, Oscar 

Meredith, Thomas Meredith, H W Moors, 

Kaintoka Moors, Solf Parker, K Partsch,  

Joseph Edward Paul, Manuel Paulon, R J  

Purcell, George Railey, Samuel Sailele Ripley, 

Frank Roberts, Jack Robust, James Stowers,  

Robert Stowers, William Frederick Stowers,  

Albert Swenki, James Swanney, Tagimau,  

Herbert Edmund Tattersall, Henry Trood,  

Frederick Ulberg, Edward Westbrook, Allan 

Williams, John  Henry Wilson, William Woods, 

Arthur Yandall, Jersey Bazzett Yandall.  

  

Uluai taulaga a Samoa i le sailiga  
faitele mo se lalolagi filemu  

TALI PASO #9 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (English). (E faitau 

 ai ma upu ua ta’ua 

 i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le tama i le Igilisi:    

 ________________________

 ________________________

 ________________________ 

2.   Saili ni fausaga o le 

 upu mata

 ________________________ 

 ________________________ 

 ________________________ 

3.  Su’e le upu faamatai 

ma tusi se faamatalaga:   

 ________________________

 ________________________

 ________________________

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi.   

 SUDOKU #10 (TAALOGA I NUMERA)   

4. fagua—be awakened; 
faila—file; failā—stick out; 
alia—creek; ‘alia—double 
hull boat; lauga—the call-
ing out of a list of things; 
failauga—orator/speaker 

TALI SUDOKU #9 

m
  

 a 

f a 

t a 

 POLE MA PAPA 

FAIGOFIE / FEOLOOLO / FAIGATA                             ©sudokuessentials 

TALI GALUEGA OLA 9 

   Tolu a taua  
sosoo. Ia, ma 
le taua a le 
matou nuu   
ma le isi nuu  
   

 E sa’o la  
Mama. Fai mai 
e tele au pine 
na maua i le 
Taua o Lauasa 

Faalava~Across  

2 Rugby: Bundee ? (6) 

4 agree (5)  

7 living (4)  

8 play guitar (2)  

9  fresh (3)  

10 be thick (5)  

13 end of life (3)  

14 this (3)   

15 outrigger (3)  

17 rear portion of 

cooked pig (5)  

18 hesitate (2) 

19 Music: Che ? (2) 

20 body (4)   

21 Rugby: Augustine ? 

24 country (3) 

25 Philip in Samoan (6) 

28 A Samoan village, 

Savaii (4)  

32 learn (2)  

33 a matai title of  

Moataa village (8)  

Lalo~Down 

1 Rugby: Lima ? (7) 

2 affect (5)  

a 

Papa,  
e mo’i na e  
alu i le 
taua? 

  PASO I GAGANA E LUA 

UILI FAU’UPU 9                                   
1.  ali—be seen; ali—
visible; ali—appear 
2. lauga & ona fausaga: 
laugaina, laugaga, faa-
lauga; failauga 
3. fagua (veape leo tuu-
avanoa). te’i a’e sa moe 
ina ua taumafai se isi e 
faate’i/faaala; fafagu seia 
ala mai i le moe. Ua fagua 
le aiga i le tu’itu’i a se isi  
i le faitoto’a. The family is 
awakened by someone 
knocking on the door.    

Faatumu le paso i upu/igoa Samoa. Fill the 

crossword box with Samoan words / names 

—unless stated otherwise.  

3 hour (5)  

5 hurricane (3)  

6 others (3)  

10 come up (4)  

11 devise (5) 

12 grimace (5)   

16 stinging (5)   

19 meeting (4) 

21 gardenia  (3)  

22 voice (3)  

23 maybe (2)  

25 jealous (3)  

26 sail/mast (2)  

27 head without hair (3)  

29 accidental (3)  

30 dodge (3)  

31 air (2)  

 

 

 
  
                         
 

 

O ai lenei? Tusi mai sona  
tala’aga puupuu.  

C L E V E R A C R E

O N D F O I

L T C N T A Y L O R

L O Y D O E

I N D I E S A S P

N E S B S T

S E R A S E R E N E

P N O A U R

S U E Z T U A M A N

N A G O D I

Z I N C E N D U R E

K O 

1 2 3 4 5 6

7 8

9 10 11 12

13 14

15 16 17

18 19

20 21 22

23 24

25 26 27 28 29 30

31

32 33


